
Rusiya imperiyasında daxili siya-
si-sosial ziddiyyətlərin nəticəsi olaraq 
1825-ci il dekabr ayının 25-də Sankt-
Peterburq şəhərində dekabristlər 
üsyanı adlı qarışıqlığın baş verməsi 
xəbərini ingilis diplomatı Şilan Qacarlar 
xanədanına çatdırandan sonra Tehranda 
12 il əvvəl itirilmiş əraziləri geri qaytar-
maq üçün qalibiyyətli müharibəyə yeni 
ümidlər yarandı, hərbi-siyasi əhval-
ruhiyyə gücləndi. Şah sarayında belə 
hesab edirdilər ki, 1813-cü il 12 oktyabr 
Gülüstan sülh müqaviləsinin qisasını al-
maq üçün əlverişli məqam yaranmışdır. 
Qeyd olunan sülh müqaviləsinin on bir 
maddəsinin heç biri Qacarlar sarayının 
dövlət mənafeyinə uyğun gəlmirdi. 

1826-cı il iyul ayının 19-da İran 
ordusu şahzadə Abbas Mirzənin koman-
danlığı ilə Azərbaycanın şimal ərazisinə 
daxil oldu. Bu zaman knyaz Menşikovun 
başçılıq etdiyi Rusiya diplomatik heyəti 
yeni imperatorun – çar I Nikolayın tanıt-
dırılması üçün Tehrana göndərilmişdi. 
I Nikolay Fətəli şaha büllur taxt hədiyyə 
göndərmişdi. Rus elçiləri Qacarlar qoşu-
nunun Şuşa və Gəncənin qala qapıla-
rının qarşısında olduqlarından xəbərsiz 
idilər. Elçiləri Tehranda hər yandan təcrid 
etmişdilər. 

Başlanmış yeni savaşda İran 
dövlətinin məqsədi işğalçı rus ordusu-
nu Cənubi Qafqazdan birdəfəlik vurub 
çıxartmaq, Tiflis şəhərini tutmaq və rus 
qoşunlarını Terek çayının o biri tərəfinə 
qovmaq idi. Rus komandanlığının 
hədəfi isə bu dəfə Arazın cənubuna 
doğru irəliləmək, Təbrizi tutmaq idi. Say 
tərkibinə görə üstünlük İran tərəfində 
idi. Şahın piyada ordusu 25 min 
əsgərdən və 10 min təlim keçmiş mahir 
döyüşçüdən ibarət idi. Silahlı qüvvələrin 
bir hissəsi Abbas Mirzəyə, bir qismi isə 
Fətəli şaha tabe idi. Rus ordusunun 
döyüş təcrübəsi yüksək idi. Cənubi Qaf-
qazda Rusiyanın böyük sayda müxtəlif 
qoşun birləşmələri var idi. 

Rusiya işğalına son qoymaq uğrunda 
müharibədə Azərbaycanın, demək olar 
ki, bütün bölgələri və sosial təbəqələri si-
laha sarılmışdı. Abbas Mirzənin başçılıq 
etdiyi birinci qoşun Qaradağ – Gülənbər 
yolu ilə Qarabağa doğru hərəkət etdi. 
İkinci qoşun Əmir xan və Tehranda sığı-
nacaq tapmış Qarabağ xanı Mehdiqulu 
xanın rəhbərliyi ilə Naxçıvan– Sisian dağ 
yolu ilə arxadan Qarabağa göndərildi. 
Digər qoşunlarla İbrahim xan Qacar və 
Şirvanlı Mustafa xan Şirvana, Mirhəsən 
xan Talışa, onun qardaşı Sam Aslan, 
İrəvan sərdarı Hüseyn xan və gürcü çarı 
İraklinin oğlu Aleksandr Mirzə Tiflisə yol-
landılar. Uğurlu xan Ziyadoğlu Gəncəyə, 
Səlim xanın oğlu Hüseyn xan qardaşı 
Hacı xanla Şəkiyə daxil oldular.

Müharibənin ilk günləri rus qoşunları 
üçün uğursuz oldu. İrəlidə gedən İran 
qoşunları Xudafərin körpüsünü sürətlə 

keçərək qarşısındakı rus qoşununu 
məğlub etdi. Döyüş zamanı ruslardan 
300 nəfərə qədər əsgər öldürüldü, xeyli 
döyüşçü əsir götürüldü. Əsir düşənlərin 
arasında polkovnik Nazimov və mayor 
Kavalenski də var idi. Abbas Mirzənin 
başçılıq etdiyi qoşun Şuşa qalasını 
iyul ayının 26-dan başlayaraq, 48 gün 
mühasirədə saxladı. Qalanın rəisi, 
polkovnik Reut müdafiəni yaxşı təşkil 
etmişdi. Abbas Mirzə bütün cəhdlərinə 
baxmayaraq, Şuşa qalasını ruslardan 
azad edə bilmədi. 

Mühasirənin uzun müddət davam 
eməsi müharibənin sonrakı gedişinə 
təsir göstərdi. Abbas Mirzə dağınıq halda 
olan rus hərbi qüvvələrini sürətli hücum-
la məhv etmək əvəzinə, Şuşa ətrafında 
ilişib qaldı. Bu müddətdə Rusiya ko-
mandanlığı müxtəlif yerlərdəki dağınıq 
halda olan qoşunları birləşdirməyə və 
üstünlüyü ələ keçirməyə imkan tapdı. 
Abbas Mirzə belə güman etdi ki, Şuşanı 
azad etməklə müharibənin taleyini həll 
edəcək. Çünki o dövrdə bu qala rusların 
Azərbaycan ərazisində ən güclü hərbi 
istinadgahı və istehkamı idi.

Abbas Mirzənin oğlu Məhəmməd 
Mirzə başçılıq etdiyi ordu ilə Şəmkiri 
tutdu. Lakin Şəmkir altında yerləşən 
düzəngahda baş verən döyüş Qacarlar 
ordusunun məğlubiyyəti ilə başa çatdı. 
Bu döyüşdə onlar 7 min 500-ə qədər 
döyüşçü itirdilər. Bunun ardınca rus 
qoşunları 1826-cı il sentyabr ayının 4-də 
Gəncə şəhərini yenidən ələ keçirdilər. 
Qacar qoşunları Talış xanlığından baş-
qa, dalbadal bütün Şimali Azərbaycan 
ərazilərini tərk etməyə məcbur oldu. 

Arazdan cənuba daxil olan rus 
qoşunları 1827-ci ilin yanvar ayında 
Qaradağın mərkəzi Əhər şəhərini tutdu. 
Aştarak və Uşaqan kəndləri yaxınlığında 
baş verən döyüşlərdə Qacarlar ordusu 
yenə məğlub oldu. Rus ordusu Yeris-
tov komandanlığı ilə 1827-ci il oktyabr 
ayının 2-də Təbrizə hücum etdi. Şəhərin 
müdafiəsinə Allahyar xan başçılıq edirdi. 
Lakin Təbriz ruhanilərinin başçısı Ağa 
Mir Fəttahın rusların tərəfinə keçməsi 
vəziyyəti kəskinləşdirdi. 

Təbriz şəhərini tutan rus  qoşunları 
Tehrana da yol aça bildilər. Cənubi 
Azərbaycanı idarə etmək üçün general 
Ostenin rəhbərliyi ilə rus hərbçilərindən 
və Təbriz şəhəri nümayəndələrindən 
ibarət heyət yaradıldı. Müctəhid Mir 
Fəttah da bu müvəqqəti heyətin 
tərkibində idi. 

Qacarlar sarayı ilə Rusiya koman-
danlığı arasında sülh müqaviləsinin əsas 
müddəaları 1826-cı il sentyabr ayının 
26-da Rusiyanın xüsusi bir bəyanatında 
elan olunmuşdu. Hər iki dövlətin 

nümayəndələri arasında Qaraziəddin 
danışıqlarından sonra Rusiya səfiri 
A.Qriboyedov Qacarlar rəhbərliyinin 
mövqeyinə təsir göstərmək məqsədilə 
elan etdi ki, biz irəli gedib Azərbaycana 
sahib olacaq, bu böyük vilayətin 
“müstəqilliyini” təmin edəcəyik. 

1827-ci il noyabr ayının 6-da Dey-
karqanda İranla Rusiya arasında sülh 
bağlanması haqqında danışıqlar yenidən 
başlandı. Danışıqların gedişi zamanı 
sülh təminatı barədə böyük narazılıq 
ortaya çıxdı. Bundan istifadə edən rus 
qoşunları hücuma başladılar. Qorxuya 
düşən Qacarlar şahı sülh müqaviləsi 
ilə bağlı danışıqlara razılıq verdi. Rus 
qoşunları bu zaman – 1828-ci il yan-
varın 28-də Urmiyanı, fevralın 8-də isə 
Ərdəbili tutdular. Beləliklə, sülh bağlan-
ması sürətləndi. 

Təbriz yaxınlığında yerləşən 
Türkmənçay kəndində İran ilə Rusiya 
arasında ədalətsiz, müstəmləkəçi və 
alçaldıcı sülh müqaviləsi 1828-ci il fevral 
ayının 9-dan 10-a keçən gecə– İsa 
peyğəmbərin anadan olduğu tarixdə im-
zalandı. Türkmənçay sülh müqaviləsinin 
şərtləri 16 maddədən ibarət idi. Bu 
müqavilənin bəzi maddələri 1813-cü 
il oktyabrın 12-də hər iki dövlət ara-
sında imzalanmış Gülüstan sülhünün 
məzmununu əhatə edirdi. 

I maddədə tərəflər arasında əbədi 
sülh nəzərdə tutulurdu.

II maddədə Gülüstan sülhünün 
nəzərdə tutduğu sülh və dostluq 
münasibətlərinin davam etdirilməsi, III 
maddədə Naxçıvan və İrəvan xanlıq-
larının Rusiyaya ilhaq edilməsi əksini 
tapmışdı. IV maddədə hər iki dövlət 
arasında sərhədlərin demilitasiyası və 
demorkasiyası, V maddədə Qafqaz sıra 
dağları və Xəzər dənizində yerləşən 
bütün ərazilərin və adaların və həmin 
ərazilərdə yaşayan əhalinin Rusiya 
imperiyasının təbəələri olduğu təsbit 
olunmuşdu.

Sonrakı maddələrə müharibənin ge-
dişi zamanı vurulan ziyanın ödənilməsi, 
Qacarların taxt-tac varisliyinin tanın-
ması, Xəzərdə gəmilərin hərəkəti və 

dənizdə yalnız rus donanmasının 
saxlanılması, hər iki ölkə arasında ticarət 
əlaqələri, təbəələrin bütün tələblərinin 
qarşılıqlı surətdə ödənilməsi, əsir 
düşmüş təbəələrin qarşılıqlı surətdə 
dəyişdirilməsi, satqınlığa və dağıntılara 
görə heç kimin cəzalandırılmaması, 
nəhayət, ruslara sadiqlik göstərən 
ermənilərin Şimali Azərbaycana 
köçürülməsi kimi məsələlər yer almışdı. 

Rusiya imperiyasının hakim dairələri 
Azərbaycanın şimal ərazisinin işğalından 
əvvəl burada möhkəmlənmək və özləri 

üçün siyasi dayaq yaratmaq planlarını 
da işləyib hazırlamışdı. Azərbaycan 
ərazisində xristian əhalinin üstünlüyünü 
təmin etmək, ilk növbədə, qonşu İran və 
Osmanlı dövlətləri ərazisindən özlərini 
hay adlandıran erməniləri torpaqlarımıza 
gətirib məskunlaşdırmaq həmin məkrli 
siyasətdə mühüm yer tutmuşdur.

Nə üçün Rusiya imperiyası belə 
bir planı həyata keçirməkdə haylara 
arxalanırdı? İlk növbədə, ona görə ki, 
haylar rusların Cənubi Qafqaza işğalçılıq 
yürüşlərində fəal iştirak edirdilər. Tor-
pağı, Vətəni, paytaxtı, dövlətçilik tarixi, 
folkloru, mədəniyyəti və tarixi şəxsiyyəti 
olmayan haylar ruslara göstərdiyi bu 
nökərçilik xidmətlərinin əvəzində tarixi 
Azərbaycan torpaqlarına sahiblənmək 
istəyirdilər.

Rusiya–İran müharibələri  zamanı 
Qarabağ xanlığında ərazinin xeyli 
hissəsi boş qalmışdı. Kəndlər yandı-
rılmış, əhalinin əmlakı qarət edilmişdi. 
Ermənilərin Zəngəzura və Qarabağa 
köçürülməsi prosesinin ifrat hal alma-
sı və gələcəkdə törədəcəyi təhlükə 
ilə bağlı o zaman İrandakı rus səfiri 
A.Qriboyedov çara ciddi xəbərdarlıq 
etmişdir: “Əlahəzrət, olmaya, mərkəzi 
rus torpaqlarında ermənilərin (hayların) 
məskunlaşmasına icazə verəsiniz. Onlar 
elə tayfadırlar ki, bir neçə on il yaşadıq-
dan sonra dünyaya hayküy salacaqlar ki, 
bura bizim qədim dədə-baba torpaqları-
mızdır”. 

Lakin 1823-cü ildən Rusiya impe-
riyası hayları kütləvi surətdə İrandan 
və Osmanlıdan Qarabağa köçürmək 
siyasətinə start vermişdi. Türkmənçay 
sülh müqaviləsindən sonra hay-
ların Qarabağ ərazisinə gətirilib 
məskunlaşdırılması misli görünməmiş 
hal almışdı. Hayların Qacarlar 
məmləkətindən Şimali Azərbaycan 
ərazilərinə, o cümlədən də Qarabağa kö-
çürülüb gətirilmələri üçün xüsusi komitə 
yaradılmışdı. Bu komitəyə milliyyətcə 
erməni X.Lazarev başçılıq etmişdi. 
Sərhədə yaxın olduğu üçün o taydan 
gətirilən haylar, ilk növbədə, Zəngəzurda 
yerləşdirilmişdi. 

1823-cü ilə aid olan kameral təsvirdə 
göstərilirdi ki, Qarabağ əyalətində 
yaşayan 20 min 95 ailənin 15 min 
729-u (78,3 faizi) azərbaycanlı, 4 min 
366 ailə isə başqa millət və xalqların 
nümayəndələri idilər. 1829-cu il sent-
yabr ayının 14-də Rusiya ilə Osmanlı 
dövləti arasında imzalanan Ədirnə 
sülh müqaviləsindən sonra Türkiyədən 
hayların Şimali Azərbaycan ərazilərinə 
gətirilmələri daha da sürətlənmişdi. Bu 
köçürmənin nəticəsi olaraq, 1832-ci il 
məlumatına görə, Qarabağ əyalətində 

13 min 965 azərbaycanlı, 6 min 491 hay 
ailəsi yaşayırdı.

Göründüyü kimi, Türkmənçay və 
Ədirnə sülh müqavilələrindən sonra 
gəlmə hayların Qarabağ əyalətində 
sayı birdən-birə xeyli artmışdı. 
Ermənilərin kütləvi surətdə torpaq-
larımıza gətirilib məskunlaşdırılması 
gələcəkdə onların ərazimizdə özləri 
üçün ayrıca dövlət yaratmaq həvəslərini 
artırdı. Hayların ərazimizə gətirilib 
məskunlaşdırılmalarında hay kilsəsi 
mühüm işlər görürdü. 1827-ci il noyabr 
ayının 11-də erməni qriqorian kilsəsinin 
başçısı (katalikos) Nerses  Qafqazdakı 
rus qoşunlarının komandanı, qraf 
İ.Paskeviçə məktub göndərərək hay 
dövləti yaratmaq haqqında təklifini bildir-
mişdi. Lakin o, keşişin dövlət yaratmaq 
haqqında təklifini rədd etmişdi.

Bütün bunlar bir daha göstərir ki, 
Rusiya imperiyası ilə İran və Osmanlı 
dövlətləri arasındakı müharibələr olma-
saydı, nə Qarabağda, nə Zəngəzurda, 
nə də İrəvan torpaqlarında haylar da 
olmayacaqdı. Tarixçi N.Şavrov 1911-ci 
ildə yazırdı ki, Qarabağın dağlıq (keçmiş 
dağlıq Qarabağ) ərazisində və Göyçə 
gölü ətrafında daha çox erməni (hay) 
məskunlaşdırılmışdır. Həmin ərazilərə 
124 min hay köçürülmüşdür: “Zaqafqa-
ziyada yaşayan 1 milyon 300 min nəfər 

erməninin (hayların) 1 milyondan çoxu 
yerli deyil və onları vilayətə biz köçürmü-
şük”.

İrəvan şəhərinin etnik tərkibini araş-
dıran hay tarixçisi Zaven Korkodyan “So-
vet Ermənistanının əhalisi 1831–1931-ci 
illərdə” adlı əsərində yazırdı: “1883-cü 
ildə İrəvan (Rəvan– Y.H.) şəhərinin 18 
min 766 nəfər əhalisinin 15 min 992 
nəfəri, 1886-cı ildə isə 27 min 246 
nəfərdən 23 min 626 nəfəri, yəni, 85,2 
faizi azərbaycanlılar olmuşdur”.

1918-ci il may ayının 29-da qərb 
dövlətlərinin təzyiqi ilə Azərbaycan 
Xalq Cümhuriyyəti hökuməti müəyyən 
şərtlərlə İrəvan şəhərini paytaxt şəhəri 
kimi daşnak hökumətinə güzəştə getmiş-
di. XX əsrin 20-ci illərində “Ermənistan” 
adlanan oyuncaq dövləti rus bolşevikləri 
Azərbaycanın Qərb torpaqlarında 
yaratmışdır. Vaxtilə bu məkanda İrəvan 
xanlığı yerləşirdi. Bura azərbaycanlıların 
tarixi Vətənidir. İrəvan şəhəri oyuncaq 
Ermənistan dövlətinin paytaxtı olan-
dan sonra burada Azərbaycan xalqı-
na məxsus bütün maddi-mədəniyyət 
abidələri, o cümlədən, 8 məscid hay 
ünsürləri tərəfindən məhv edilmişdir.

Tarixən erməni toplumunun 
himayədarlarının köməyilə özgə tor-
paqlarına yiyələnmək kimi yolverilməz 
cinayəti, nəhayət, 2020-ci ilin payızında 
xalqımızın Qarabağ uğrunda Vətən 
müharibəsində ilk dəfə layiq olduğu 
cəzanı aldı. Azərbaycan Ordusu bütün 
dünya haylarının və onların havadarla-
rının şirnikləndirdiyi işğalçı, quldur hay 
silahlı birləşmələrini darmadağın edib, 
özgə torpaqlarına yiyələnməyin mümkün 
olmadığını bu vətənsiz topluma və dün-
yanın ədalətsiz, davakar mərkəzlərinə 
sübut etdi.

Yunis HÜSEYNOV,   
tarix üzrə fəlsəfə doktoru 

Dünya Avşarlar Dərnəyinin yaradılmasının 6-cı 
ildönümünə həsr olunan beynəlxalq konfrans keçirilib

 Türkiyə Cümhuriyyətinin 
Adana şəhərində Dünya 
Avşarlar Dərnəyinin 
yaradılmasının 6-cı 
ildönümünə həsr olunan 
beynəlxalq konfrans 
keçirilib.

“Azərbaycan tarixçiləri” İctimai 
Birliyindən AZƏRTAC-a bildirilib 
ki, konfransa Azərbaycan, Türkiyə, 
Şimali Kipr Türk Respublikası, Su-
riya, İraq, Kosovo, Türkmənistan 
və başqa ölkələrdən 500-ə yaxın 
iştirakçı qatılıb.

Tədbiri giriş sözü ilə açan 
Dünya Avşarlar Dərnəyinin rəhbəri 
Şeref Kocakaya bildirib ki, Nadir 
şah Əfşar təkcə Azərbaycanın 
deyil, ümumiyyətlə, dünya tarixinin 
dahi şəxsiyyətlərindən biridir: “Na-
dir şaha həsr olunan ilk beynəlxalq 
elmi konfrans Bakıda keçirilib və 
mən buna görə Azərbaycanın 
görkəmli tarixçi-alimi Yaqub Mah-
mudova minnətdaram”.

Dünya Avşarlar Dərnəyinin 
Azərbaycan təmsilçisi, şair 
Şöhlət Əfşar qeyd edib ki, Nadir 
şah tarixin gedişini dəyişdirən 
dahi sərkərdədir: “O, tarixdə 
üç imperiyanı – çar Rusiyası, 
Osmanlı və Böyük Moğol impe-
riyalarını məğlub edən, əfqan 
müdaxiləçilərini ölkədən qovub 
çıxaran və çökmüş Səfəvi im-
periyasının ərazisini daha da 
genişləndirərək Əfşarlar imperiya-
sını yaradan böyük hökmdardır”.

AMEA-nın həqiqi üzvü, 
Əməkdar elm xadimi, Dövlət 
mükafatı laureatı Yaqub Mahmu-

dov çıxışında bildirib ki, tarixinə 
sahib çıxan xalq yenilməzdir, 
tarixinə sahib çıxmayan xalq 
isə məhvə məhkumdur: “Xal-
qımızın tarixə bəxş etdiyi dahi 
şəxsiyyətlərdən biri Nadir şah 
Əfşardır. O, Əfşarların qırxlı bo-
yundan idi. Dərbənddəki Qırxlar 
məscidi, Qırxlar qəbiristanlığı, 
Qırxlar məhəlləsi və Qırxlar 
qapısı bu boyun yadigarlarıdır. 
Nadir şahı amansızlıqda, qırğınlar 
törətməkdə suçlayanlar yanılırlar, 
çünki bu barədə ilk mənbələrdə 
heç bir məlumata rast gəlinmir. O, 
məzhəb ayrılığına son qoymağa 
çalışırdı. Lakin Nadir şahın qətli ilə 
başlatdığı islahatlar yarımçıq qaldı 
və Azərbaycan tarixində fəlakətli 
bir dövr başlandı”.

Yaqub Mahmudovun  çıxışı 
tədbir iştirakçıları tərəfindən 
hərarətli alqışlarla qarşılanıb. 
Beynəlxalq konfransda qeyd 
olunub ki, Əfşarlar imperiyası 

Səfəvilərin davamıdır. Tarixdə 3 
hökmdar– Makedoniyalı İsgəndər, 
Əmir Teymur və Nadir şah Əfşar 
Hindistanı asılı vəziyyətə sala 
bilib. 2019-cu ildə tarixçi alimlər 
Yaqub Mahmudov və Tofiq 
Mustafazadənin müəllifi olduqları 
“Nadir şah Əfşar: tarixin gedişini 
dəyişdirən dahi sərkərdə” kitabı 
nəşr edilib. Tədbirdə, həmçinin 
dünya türklərinin birliyi üçün çağı-
rış edilib.

Sonda Şöhlət Əfşar 
Azərbaycan nümayəndə heyəti 
adından Şeref Kocakayaya 
Nadir şah Əfşarın kətan üzərində 
işlənmiş portretini hədiyyə edib.

Xatırladaq ki, 2019-cu ildə 
Bakıda AMEA-nın Tarix İnstitutu və 
Dünya Avşarlar Dərnəyinin birgə 
təşkilatçılığı ilə “Nadir şah Əfşar: 
tarixin gedişini dəyişdirən dahi 
sərkərdə” mövzusunda beynəlxalq 
elmi konfrans keçirilib.

“AzerGold” 2021-ci ilin yekunlarına 
və qarşıda duran vəzifələrə həsr 

olunmuş mətbuat konfransı keçirib   
 "AzerGold" QSC-nin xalis mənfəəti 

2020-ci ildə 82 milyon manat təşkil edib 
və 2019-cu illə müqayisədə 287 faiz 
artıb. 2021-ci ilin yekunlarına əsasən, bu 
göstəricinin 80 milyon manata yaxın ola-
cağı gözlənilir. “AzerGold” QSC-nin İdarə 
heyətinin sədri Zakir İbrahimov mətbuat 
kon fransında qeyd edib ki, şirkət 2021-ci 
ildə dövlət büdcəsinə 33 milyon manat 
vəsait köçürüb. Bu göstərici 2020-ci illə 
müqayisədə 158 faiz (2,6 dəfə) çox-
dur. Beş illik fəaliyyəti ərzində isə şirkət 
dövlət büdcəsinə 73,8 milyon manat 
vəsait köçürüb.

2021-ci ildə "AzerGold" QSC-nin 
qızıl hasilatı 61,5 min unsiyaya, gü-
müş hasilatı 134,4 min unsiyaya çatıb. 
Hesabat dövründə qızıl hasilatı 2020-ci 
illə müqayisədə 2,5 faiz, gümüş hasilatı 
isə 10,9 faiz artıb. Ötən il “AzerGold” ya-
taqların mineral-xammal resurslarından 
istifadənin səmərəliliyinin yüksəldilməsi 
və istehsalat proseslərinin optimallaşdı-
rılması üzrə bir sıra vacib addımlar atıb.

Z.İbrahimov qeyd edib ki, "AzerGold" 
QSC fəaliyyət göstərdiyi 5 il ərzində 

255,6 min unsiya qızıl, 484,5 min unsiya 
gümüş hasil edib. Son illərdə "AzerGold" 
QSC tərəfindən keçirilmiş əlavə tədqiqat, 
kəşfiyyat və optimallaşdırma işləri 
nəticəsində "Çovdar" yatağının oksid 
mərhələsi üzrə satıla biləcək qızıl ehtiyatı 
179 min unsiyadan 212 min unsiyayadək 
artıb.

"Çovdar" yatağının oksid mərhələsi 
üzrə istismarı 2021-ci ilin aprelində başa 
çatıb: “Hesabat ilində “Çovdar” yatağının 
sulfid mərhələsi üzrə oksid filizlərin istis-
marı nəticəsində 28 min unsiya hasilat 
işləri həyata keçirilib.

Zakir İbrahimov qeyd edib ki, 
"AzerGold" maliyyələşdirmə üsullarını 
nəzərdən keçirir və istiqraz buraxılışı bu 
üsullardan biridir: “2020-ci ildə 20 milyon 
dollar məbləğində istiqrazlar buraxılıb və 
bunlara maraq gözlənildiyindən daha çox 
olub. Biz istiqrazları plana uyğun ödəyirik 
və çox şadıq ki, qeyri-neft sektorunda 
istiqraz buraxmış ilk dövlət şirkətiyik. 
Biz artıq yeni istiqrazların buraxılışını 
planlaşdırırıq". 

“Xalq qəzeti”

Türkmənçay sülh müqaviləsi və ermənilərin 
kütləvi surətdə Şimali Azərbaycana köçürülməsi 

Tarixi Azərbaycan ərazilərinin Rusiya və İran imperiyaları 
arasında 2 yerə bölünməsini tamamlamış Türkmənçay 
müqaviləsinin imzalanmasından 194 il keçir. Sonrakı dövrlərdə 
xalqımızın başına gətirilmiş bir sıra müsibətlər həmin faciəli 
tarixdən qaynaqlanmışdır. Ümumiyyətlə, 1804–1813-cü və 
1826–1828-ci illərdə çar Rusiyası və Qacarlar İranı arasında 
baş vermiş irimiqyaslı hərbi toqquşmalar milli tariximizə 
Azərbaycan torpaqları uğrunda aparılan işğalçı və qarətçi 
müharibələr kimi daxil olmuşdur. 

 Azərbaycan dövləti cəmiyyətin 
həyatında mühüm rol oynayan peşəkar 
medianın fəaliyyətini daim yüksək 
qiymətləndirib, onun inkişafına hərtərəfli 
dəstək göstərib.

Medianın İnkişafı 
Agentliyi bəyanat yayıb

Medianın İnkişafı Agentliyindən  verilən 
məlumata görə, ölkəmizin informasiya mühi-
tinin sağlamlaşdırılması istiqamətində ardıcıl 
tədbirlərin həyata keçirildiyi hazırkı dövrdə bəzi 
şəxslərin öz statusundan istifadə edərək media 
mənsublarına qarşı etik çərçivələrə sığmayan 
təhqir və  ittiham edici ifadələrdən istifadə etməsi 
yolverilməzdir.

Plüralizm, söz azadlığı, hər hansı tənqidi media 
materialına cavab hüququ etik prinsiplərin pozul-
ması və təhqir xarakterli ifadələr üçün əsas ola 
bilməz.

Azərbaycan Respublikasının Medianın İnkişafı 
Agentliyi vəzifəsindən və statusundan asılı olma-
yaraq hər kəsi öz peşəkar funksiyalarını yerinə 
yetirən media və jurnalistlərlə münasibətlərində 
daha təmkinli, məsuliyyətli olmağa və qarşılıqlı 
hörmət prinsiplərinə riayət etməyə çağırır.

“Xalq qəzeti”


